
(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
ದ್ವಿಜಃ (ಉವಾಚ)

ನಮಸ್ತೇ ಭಕ್ತಮಂದಾರ ನಮಸ್ತೇ ವೃಷಭಧ್ವಜ .

ನಮಸ್ತೇ ಪಾರ್ವತೀನಾಥ ನಮಸ್ತೇ ಭಸ್ಮಭೂಷಣ .. 359..

ನಮಸ್ತೇ ಪ್ರಮಥಾಧೀಶ ನಮಸ್ತೇ ಚಂದ್ರಶೇಖರ .

ನಮಸ್ತೇ ಕರುಣಾಸಿಂಧೋ ನಮಸ್ತೇ ಭಕ್ತವತ್ಸಲ .. 360..

ನಮಸ್ತೇ ವ್ಯಾಘ್ರಚರ್ಮಾಂಗ ನಮಸ್ತೇ ಶೇಷಭೂಷಣ .

ನಮಸ್ತೇ ಮೃಗಹಸ್ತಾಯ ನಮಸ್ತೇ ಶೂಲಪಾಣಯೇ .. 361..

ನಮಸ್ತೇ ಕಾಲಕಾಲಾಯ ನಮಸ್ತೇ ತ್ರಿಪುರಾಂತಕ .

ನಮಸ್ತೇ ಪುಣ್ಯರೂಪಾಯ ನಮಸ್ತೇ ಯಜ್ಞರೂಪಿಣೇ .. 362..

ನಮಸ್ತೇ ಜ್ಞಾನವೃತ್ತಾಯ ನಮಸ್ತೇ ವೃತ್ತಿರೂಪಿಣೇ .

ನಮಸ್ತೇ ವೀರಭದ್ರಾಯ ಭದ್ರರೂಪಾಯ ತೇ ನಮಃ .. 363..
ನಮಸ್ತೇ ಭದ್ರಕಾರಾಯ ನಮಸ್ತೇ ಭದ್ರದ ಪ್ರಭೋ .

ನಮಸ್ತೇ ಪರಮೋತ್ಕೃಷ್ಟ ಪರಬ್ರಹ್ಮನ್ನಮೋಽಸ್ತು ತೇ .. 364..

ನಮಸ್ತೇ ನಿರ್ಗುಣಾಮೇಯ ನಮಸ್ತೇ ಸುಗುಣ ಪ್ರಭೋ .

ನಮಸ್ತೇ ಸರ್ವದೇವೇಶ ನಮಸ್ತೇ ಸರ್ವಪಾಲಕ .. 365..

ನಮಸ್ತೇ ಸರ್ವವಂದ್ಯೇಶ ನಮಸ್ತೇ ಸರ್ವಪೂಜಿತ .

ನಮಸ್ತೇ ಗಿರಿರೂಪಾಯ ನಮಸ್ತೇ ವನರೂಪಿಣೇ .. 366..

ನಮಸ್ತೇ ಸರ್ವರೂಪಾಯ ಪಾರ್ವತೀಶಾಯ ತೇ ನಮಃ .
ಲಿಂಗರೂಪ ನಮಸ್ತೇಽಸ್ತು ನಮಸ್ತೇ ಲಿಂಗಪೂಜಿತೇ .. 367..

..ಇತಿ ಶಿವರಹಸ್ಯಾಂತರ್ಗತೇ ದ್ವಿಜಕೃತಾ ಶಿವಸ್ತುತಿಃ 2ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 24. 359-367..
- .. shrIshivarahasyam . ugrAkhyaH saptamAMshaH . adhyAyaH 24 . 359-367..

The Dvijakṛtā Śivastutyāntargate ŚivaNāmāvaliḥ ದ್ವಿಜಕೃತಾ ಶಿವಸ್ತುತ್ಯಂತರ್ಗತೇ
ಶಿವನಾಮಾವಲಿಃ 2 that has been derived from this Stuti stutiH can be referred to

from the link given below.

